
ONOR. IMHALLEF
GIANNINO CARUANA DEMAJO

Seduta tal-11 ta' Frar, 2010

Citazzjoni Numru. 932/2000/1

Alfred u Catherine konjugi Mallia
versus

Raymond Bajada ezercenti fil-kummer¢ bhala Casa
Design

Din il-kawza hija dwar appalt illi [-atturi temmew ghax il-
konvenut ma lestiex ix-xoghlijiet skond il-ftehim ta’
bejniethom.

L-atturi talbu illi I-gorti (1) tghid illi huma temmew I[-appalt
ghal raguni li tiswa; (2) tghid illi huma kienu ghamlu hlas
lill-konvenut ta’ tlitt elef, tmien mija u tnejn u hamsin lira
(Lm3,852) — dags tmint elef, disa’ mija u tnejn u sebghin
euro u hamsa u sebghin ¢entezmu (€8,972.75) — akkont
tal-prezz tal-appalt; (3) tillikwida d-danni li garrbu huma
minhabba n-nuqgas tal-konvenut I|i jwettaq il-ftehim;
(4) tillikwida I-valur tal-utilita ghalihom tax-xoghol li ghamel

il-konvenut; u (5) tikkundanna lill-konvenut irodd dak li
thallas zejjed.

B’sentenza moghtija fit-12 t'Ottubru 2007, fejn huma
mfissra ahjar it-talbiet tal-atturi, il-premessi tat-talbiet, u I-
eccezzjonijiet tal-konvenut, il-qorti kienet sabet illi x-
xoghol maghmul mill-konvenut ma huwiex komplut u illi I-
atturi kienu hallsu akkont is-somma msemmija fit-tieni
talba. Gnhall-ghanijiet tat-tielet, ir-raba’ u |-hames talbiet
hatret perit tekniku sabiex (a) jillikwida l-ispejjez u I-valur
tax-xoghol — wara li jgis ukoll I-utilita tax-xoghol u ta’ I-
ispejjez ghall-atturi, u d-danni |i garrbu, skond I-art.
1640(2) tal-Kodi¢i Civili — ta’ dawk il-partijiet tal-appalt i
ma tlestewx; u (b) ighid x’'inhu I-hlas li jmiss lill-konvenut
skond il-ftehim, meqjus ukoll il-gligh, tal-partijiet ta’ I-appalt
li twettqu.

[l-perit irrelata li, wara li gies il-fatturi kollha indikati lilu fid-
dikriet tal-hatra, huwa tal-fehma illi ghax-xoghol kollu li
ghamel il-konvenut jisthogqglu hlas ta’ elfejn, sitt mija u
tmienja u sittin lira (Lm2,668) — dags sitt elef, mitejn u
erbatax-il euro u sebgha u sebghin ¢entezmu (€6,214.77)
— maghduda t-taxxa fuq il-valur mizjud.

[l-gorti gieset il-mistogsijiet maghmula lill-perit ghall-
eskussjoni, it-twegibiet tal-perit u l-osservazzjonjiet bil-
kitba u bil-fomm tal-partijiet, u hija tal-fehma illi ghandha
toqghod fuq il-konkluzjonijiet teknici tal-perit, li huma fil-
kompetenza tieghu i jaghmilhom u li huma motivati
b’ragunijiet teknici tajba.

Ghalhekk tagta’ I-kawza u tipprovdi dwar it-tielet u r-raba’
talbiet tal-atturi billi tghid illi, meqjusa d-danni li garrbu I-
atturi talli temmew l-appalt ghal raguni tajba u megqjusa
wkoll [-utilita tax-xoghlijiet maghmula mill-konvenut, il-
konvenut jisthoqqlu hlas ta’ sitt elef, mitejn u erbatax-il
euro u sebgha u sebghin ¢entezmu (€6,214.77). Billi I-
konvenut thallas tmint elef, disa’ mija u tnejn u sebghin
euro u hamsa u sebghin ¢entezmu (€8,972.75) akkont,
tipprovdi dwar il-hames talba billi tikkundanna lill-konvenut
irodd elfejn, seba’ mija u sebgha u hamsin lira u tmienja u
disghin c¢entezmu (€2,757.98), flimkien mal-imghaxijiet
mitluba fic-Citazzjoni.

Tikkundanna lill-konvenut ihallas ukoll I-ispejjez tal-kawza.

